
Mesi

Pou zot Manman ¢é Papa ki 1évé mwen an lang kréyol é
montré mwen kijan lang an nou bel, kijan lang an nou
dous, kijan kréyol sé lanmou, mwen ka di zot mesi.

Pou zot sé é fré an mwen, pou zot zanmi artis an mwen,
ki poté lidé la ave mwen, maché koté an mwen toultan é

rété pou vwe-y vwe jou, mwen ka di zot mesi.

An malad a zot.






ool dowvan

Kréyol sé biten a vyé neg. Bél tifi kon sa pa dweét palé kréyol pas
sé palé a moun lari.

Onlo ti pawol an tann dépi an té timoun.

An tann moun ka di osi :

Ou pé pa basé on fanm an kréyol, i ké mal pran-y. Pisimyé fe-y
an fransé, an anglé, menm an pannyol.

Ou pé pa di sa ou tini an fon a ké a-w an kréyol. Kréyol pa féet pou
sa. Sé on lang ki réd, on lang pou babyé, pou jiré.

Alos jijé lé sé an fanm ki ka palé kréyol, ka palé dé lanmou an
kréyol. La sé twop. Yo ké di sé on madanm a vyé jan ; on fanm a
vyé frékantasyon, on madanm ou pé pa mété an kaz.

E poutan, pou mwen pa tini pli bél jan pou palé dé lanmou.
Kréyol sé on lang ki tini télman zimaj télman poézi. Mi sa an té
vlé montré zot ave sé ti téks lasa.

E pou ay pli Iwen, davwa chak moun ki ka li ka vweé an jan a-y,
silon sa i tini.an tét a-y oben an ké a-y, an komansé éve zanmi an
mwen, pou mandeé yo désiné sé pawol-la, an jan a yo, a gou a yo.
An pé ké jan las di yo.mesi. Zot osi ki ka Ii sé ti pawol dous-la, zo
pé fe menm biten.



« Difé an ko a fanm » (SA)

Nou sa fé lanmou
Si mizik a fransé, si mizik a anglé.
Lésé mwen montré-w kijan nou pé
Trasé lanmou si son a péyi-Gwadloup.

On ti kaladja pou komansé
Pou palé asi listwa an nou, asi tribilasyon ki pasé
Asi sa ki fé nou soufe é ki l1ésé mak a-y jous a lajouné-jodi.
Nou pé ké long asi sa, mé sa fondal délé pou nou toujou sonjé.

Apré nou ké baskilé asi on 1éwoz.
Padavwa a pa asi tout biten nou ké tonbé dako.
Nou ké babyé, ti chikann é gwo chikann
Déparfwa nou ké anvi ban nou tchok.

Mé padjanbel ké mété nou dako.
Pou fé tout pwoblém voltijé
Oblijé nou fasadé épilanmou an nou
Mété-y douvan kokozyé an nou.

Alos eve graj-la nou ké bouré jaden.

Nou ké travay men an'men
Ansanm-ansanm adan on konvwa a lanmou

Ki ké voyé nou monté pli wo.

On bel woulé pou dousi ké an nou.
Nou ké chaloupé ko a ko, ko si ko, koko andidan ko.
Nou ké obliyé tou sa ki alantou an nou.
Mwen sé vou, vou sé mwen.

Aprézan nou paré pou miziré dé pa a toumblak.
Plii chiré pli nou enmé sa.
Chak koud ren a-w ké rézonné an zantray an mwen
Chak bloké, chak pozé
Sé ké pou nou gadé jan nou bel lé nou ka fée lanmou.

Mi menndé ka chayé nou pou ban nou lajwa, plézi é
lakontantman
On mizik a kannaval ki ka mété nou kon moun ki posédé.
Nou ka pran-y a tout.
Menmsi yo ka di léspri a mas-la pé chayé nanm an nou.

Mé nou savé é nou seten
Lanmou asi mizik é dansé a péyi-Gwadloup
Sé plis vibwasyon, plis sansasyon
Ki ka fé noukonprann lanmou nou tini yonn pou lot.
Vou sé mwen, mwen sé vou.

« Gwoka Lanmou » (Kro)

Yo jwenn oswa-la adan on swaré
Yonn pa konnet lot
Yonn gadé lot
On ti dansé alapektékolé
On dot dansé kolé-séré ka nwazété
E mi yo ja chofé.

Yo pran déwo pou yo, ka chéché on koté
Pou yo fouré ko a yo avan présyon-la désann.
Pa two lwen, yo pani tan.

On ti tou, on lizyeé a kann, on hazyé.
Adan on nweése pou ayen pa vini déranjé yo
Dot ki dézod a krapo é limye a klendenden.

Menm manzel ki sé on fanm
Pa cheché a konnet non a Mét-choz.

I pa vlé sav ahak asi nonm-la ki kay soulajé-y la.
Ko a-y sé ta-y é pa mandé-y lésplikasyon.
Ka,ou vlé fe : Lé fimel bef ansézon
I'pa pou sav si bouva galé.

Sa ki fet, fet ; sa ki pa fet pa fet.

E Nostrom limenm a-y pa ka pozé késyon.
A pa labitid a-y janmen Bondyé.
Mé lontan i potoko rédi konsa.
Fanm-la limenm a-y ja la paré pou rantré o konba.
Kok a té sé pou bat : alos yo kochté.

Misyé ki sé met a koké-jété ja woté fizi a-y.
Sosé dwet a-y an andé a manmzeél,

Pou gadé siija paré pou wousouvwe.
Manmzel wouve katyé pou laji pasaj-la
Mété men a-y pou vérifyé si fizi-la chajé

Woy manman ! a pa on fizi, sé on bazoukal!
Neég-la limenm a-y pa peéd tan é ja mét chapo
Davwa pwel a kochon sé manman lasité
E bel bonda pa lasanté
Alos panga kanmenm.

Apré yo pran-y doubout
Parapot a zéb mouyé é nich a foumi
Mi yo ja ka naté asi banket deye a vwati-la
Mi yo ja ka bay adan, koko an kokot
Sé moun-la poko jen palé : “Histoires sans paroles » :
Daye pou yonn pa ni ayen pou di
Palé pé vin touvé-y ka poté larézon.
Oswa sé pou gonflé moral a yo
Yo sanfouté lamoral.
Adan sitiyasyon lasa pa tini réfléchi,
Pa tini pawol initil.

Jou-lasa vennsenk novanm
San konnet ni tit ni tinon
On nonm é on fanm, dé bél moun
Ochan kon malpwop ki vwe kivet nef
Lésé lanvi koké anvayi yo
Pou kouri soulajé yo
Adan on ti tou, on hazyé, on lizye a kann.
Saja fini é ke a yo kontan.
Krapo é klendenden ka kontinyé bay bal a yo tou léswa
Ka atann dot vizite.

« Onfwa » (C.Kétou)

ﬁé mwen vwe~w

Préemyé fwa nou kontré
An pé pa di sé koulé a zyé a-w an vwe
Oben davwa ou té ké on fanm a tét.
Konfédmanti sé pwent a tété a-w an vwe
Sé ti fés won a-w ki plen zyé an mwen.
Ou té met tout twel a-w dewo
Sé vré.
Mé jodi asirépapétet
Pli bel zay a-w sé 1é ou toutouni.

Premyé fwa nou fasadé
Sé anba vant an mwen ki 1évé ansikso
Pou f’an savé mové tan ka vini
E sa fet adan on batzyé.
An té ja vlé santi léev a-w si tan mwen
Pou konnét douse a yo, save a yo.
Fé lang an nou liyanné kon dévoran.
Onfwa onfwa, an tét an mwen, an fé lantou a ko a-w
E kon moun avég, men an mwen ka chéché chimen
Pou pa ped chimen anmitan pwel.

Wi fanm, prémyé fwa an vwe-w
An té vlé konnéet andidan-w.
Fourajé tout ti kwen kaché akaz a-w
Pou dékouve sekre a richés a jaden a-w.
Sekré a belté a kawkas a-w
Sé pou mwen santi mwen aléz
Pou savé an pé pozé tet san krentif
Kon akaz a manman.

Mé apré tousa fanm
Pou an rété la é pa pati.
Davwa an ja fé onlo alé é vini
Parapot a mové kalkil é twop pwésé
An vlé konneéet fon a ké a-w
An vlé savé sa ou ka résanti
Sa ki ka fe-w pléré é sa ki ka fe-w ri
Saou ka chéché adan lavi é sa ki ka totoy vou.
Si ou ka kwe bra an mwen ké pé soulajé-w
Si prézans an mwen ké fe-w santi ou pa tousel
Alos si ou dako, kwé mwen, kweé doudeu a-w
Ou péké janme touselanko.

« Pwemyé fwa mwen vwe-w » (Joa)

20



Pawol a maoéﬂa&m/

Onlo moun ka di mwen ou sé on malmaké, on félaga
Me 1é an ave-w a pa sa an ka vwe, a pa sa ou ka sanm.
Onlo moun ka di mwen ou sé on kokofyolo, on boug a tét flo
Mé a pa sa ki ka paret 1é nou ka bokanté pawol.
Onlo moun ka di mwen ou sé on malvéra
ki pa tini pon réspé pou fanm
Me pa ni pon nonm ki ja mété mwen alonné kon ou ja fe-y.

Yo rivé di mwen ou sé on bagoule,
vométan an rété Iwen Iwen a-w
Kon kay é kannot.

Si ou fé no, fé sid. Si ou fé babo, feé tribo.
Pannansitan lé mwen ave-w an pa ka vwe danjé.
Lée nou ansanm an pa pe ayen.

Telman ou ka meét mwen anle, pwotéjé mwen.

Alosdonk an pa ka kouté pawol a machann kankan.
Moun lang a yo sal kon machpyé a légliz.
Ki ka véyé zafe amoun toupannan kochon ka fé on toumbélé
an jaden a yo.
An désidéviv vi an mwen jan an vlé.
Lontan an kaimiziré twelan-mwen.

An ka frékanté moun an vlé,
an sanfouté vyé pawol yo ka di si-w.

Sé vré ou sé on moun éspésyal ki pa ka sanm tout moun
Ki pa ka sanm pon dot moun an konnét.
Sé vré ou ni jan a-w ki pa jan a tout moun
Ni ta pon dot moun an ja jwenn.
Me an ka douwé-w rekonésans.
Pas sé moun-la ou yé la ka fé si an sé mwen
San mas, san fosanblan, san fé sanblan.

Jodi parapot a malpalan ou ka di mwen panga
Pas ou vlé pa an santi mal anba sé kout lang-la
Boug an mwen, pa totoy lespri a-w, pa chaléré ko a-w.
Moun a-w sé moun a-w.

Nou pé kontré adan on swaré.

Nou pé bouré bodlanmeé oben an rivye.

Nou pé jwenn an lari oben adan anboutéyaj.
Deépi zyé an nou kwazé,
nou ja konnekté é kouran ja ka pasé.

Nou sav nou ké jwenn.

Nou ké jwenn on koté anbafey, on koté ola pa ni mako.
Nou ké libéré nou an jan nou vlé, an jan nou ka santi-y.
E manfou a malpalan ka makrélé.

Manfou afouyaya ka lenviyé.

Zafe a kabrit a pa zafé a mouton.

« San mas san fo sanblan” (Kilou)

Kokols

On kokolo si plaj Senfwanswa.
Pa lapenn atan soléy kouché
Nou tousel asi plaj-la.
Lonji-w si sab-la toutouni kon manman-w fe-w.
Annou voyé zyé kanmenm pas ou pa jan sav.

Santi chalé a soléy-la si po an mwen.
Santi chalé-la ki ka monté anba vant an mwen.
An ka rédi kon bouket.

Sé vré, an pa on pinantoch.

Kidonk sa ké bon oswa-la.

Koko ochan é ka chéché on koté pou i rantré.
Douvan, deye, i anmeégdé.

I té ké vlé omwens fouré yenki tet chov la.
Annou atann tibwen, pran pasyans, pa chaléré ko a-w.
Anplis nou savé byen koko pa tini zépol
Depi tet rantré, toularéestan ka suiv.

Alos 1ésé mwen niché lanbi a-w avan.
An pé ké fe voras.
E aprézanilésé mwenlangé-w.
Pou mwen pran gou a-w é lodé a-w
Es ou ka santi manch a pilon-la anlé kuis a-w ?

Woy fanm ! Ou ka rann mwen tebe.

Z0fi a-w ja paré, pran-y é mété-y an bouch a-w.
Fe-y rantré dépi tét a-y jiska ké a-y.
Pran tan a-w pou woté tout che-la si zo-la.
Sisé tet a gwo pwason-la, zyé gran wouvé ka gadé-w.
Ou enmé vwe plézi an zyé an mwen.
Alos an ka monté asi vant a-w pou ba-w sa komifo.

Sé vag a lanme-la ka fwayé.

Yo ka ban mwen tanmpo la pou chak koud-ren.
Me osi pou vant an mwen ki ka rimé an kadans.
An ka monté é an ka désann.

An ka akséléré, an ka débwéyé, an ka ralanti.
An ka rantré é an ka soti.

An ka dousiné-w é an ka défoufouné-w.

Soley-la toujou cho asi po an nou.
Nou ka swé kon kannari chatengn.
Mé tini swe, dlo-koko, dlo-toloman mélanjé.
Ay bondyé fout sa bon !

Oswasla, an ka pran vou a gou an mwen.
Manfou a jounou an mwen ki ka limé asi sab-la.
Nou ké konté mo é blésé apré.

Woy mézanmi ! Pa tini méye biten ki sa.
Fout on kokolo si plaj dous !

Fout sa bon on kokolo si plaj Senfwanswa !

« Kokolo asi plaj Senfwanswa » (ChrisAngel)

ﬁfl/mv Awdola maré nown

Annou pwofité pannan nou jenn
Davwa tété doubout sé pou on tan.
Annou pwofité avan nou dédou
Alzayme pa ka domi
I pa konnet klas sosyal.

Alos annou pwofité avan i tonbé si nou.
Annou pwofité avan nou alabébétoum.

Mété-w la déye mwen pou jouwé,
men a-w anlé anbado an mwen.
Jouwé pou mwen, jouwé asi mwen, jouwé épi mwen.

Fwapé doudou an mwen, fwapé nofwap.

Pa arété, fwapé a dé men, fwapé pli fo mwen di-w.

Fwapé dé tanbou a bonda-la,

sé limenm ka boula pou ba-w tanmpo-la.

Ou ké pé maké é suiv lidé a-w épi fwazé a ke a-w.

Fwapé po-la pou fé tout ko an mwen pran difé.

Pou nou dansé é dansé ansanm ansanm.

Che ti doudou, an ké 1ésé-w diréksyonné.
San di ayen é zye femé an ké suiv vou san pon krentif.
An ja ka santi mwen on jan kon fanm fol
Mé an sav sa ki ka rivé mwen.

A pa malkadik ka pran mwen, a pa fwet an fweét nonplis
M¢é latranblad asi mwen, anba on voumtak dépwéle
Ki ka voyé mwen monté ho.

Vou ou sav la ou vlé mwen rivé, ou sav la ou vlé nou rivé.
Nou kay monté o fiwmaman, nou pati pou nou touché syel é
zétwal.

Pou nou pran bénédisyon a Bondyé.

E 1& nou ké pann anlé la pou pran on poz
Ou ké dousiné mwen, kaliné mwen, doloté mwen,
chouchouté mwen
Pou moman-lasa diré lontan, lontan lontan lontan.
Toultan lavi ka pewmet.

Avan nou komansé dékoud.

“Avan twota maré nou” - (Alix)

Gadé mwen an zyé
Pou mwen vwe ki potalans an tini ba-w.
Gadé mwen an zyé
E 1é6sé mwen vwe tou sa ki an ke a-w.

Gadé mwen an zyé

Pou mwen santi lanmou ou tini ban mwen.
Gadé mwen an zyé

Wi, doudou, gadé mwen
E lésé mwen vwe tout fébles ou ka kaché.

Annou mélanjé nou
Pou nou chaloupé
Asi mélodi a lanmou an nou.
Annou rété kon sa, yonn an lot, yonn asi lot.
Ansanm nou pli fo.
Kolé séré, annou vlopé nou
Kon koulév ka bwaré branch a pyébwa.
Doudou, pa kalanjé, pa kalkilé, 1ésé-w alé.
Lésé mwen menné-w on ti koté dous dous dous

An ka santi-w red kon kann
Paré pou pasé an machin a jid-kann.
Rété la pou an woté tout ji ki andidan-y.
Pou plen goj an mwen épi douse.
Pou dousi ke an mwen.
Lésé détwa ti gout tonbé asi tété an mwen.
Pran zéz a-w pou wozé jaden-la.
Tini bel fleé ou poko dékouve.
Ban mwen tiyo-la é 1ésé mwen gidonné-w.
Aprézan lésé-w glisé andidan mwen
Kon gonbo an goj a maléré.

« Zyé a lanmou » - (Vale)

ﬂé mwen Towsel

An kouché si do ka gadé syel-la
Anmitan lannuit-la an tousél kon monyonn é montout
Anjan lalin ka kléré la
Ou té ké di nou granjou
E mwen, an la ka sonjé-w.

Dwet an mwen ka fe lantou a bouch an mwen
An ka fouré yonn andidan-y.
Men an mwen ka désann an kou
Pou apré kanpé asi tété
Jwé ave bout a-y, karésé-y, pijé-y.

Oswe-la, an ké fosé kontanté san vou.
Dapré sa ou ja montré mwen, sa ou ja fé mwen
Pou f’an santi pa ni fanm kad an mwen
Ki ké pran plas an mwen an fenfon a ké a-w
Pou montré kijan ou enmé mwen adébodé
E pou bon enpé tan anko kivédi toultan

Oswe-la ou pa la
Alos an wousosé dwet an bouch
Pou mouyé-y é paré-y pou kontinyé travay
Men an mwen ka suiv chimen men a-w trasé
Pou rivé asi lonbrik an mwen
Direksyon volkan-la ki ka atann bouch gran wouve

Mi an rivé toupré volkan-la
Chaleé a-y ja ka ban mwen mé sa poko sa
An vlé difé-la, bwazyé-la
Kifé an ka totoy ti bouton a démare-la
Lav-la ja ka koumansé koulé ajékon
I cho, Iépé, Idous,
On douse ki toujou fe-w plézi

Mé sa toujou poko sa é ko an mwen pa kontanté
I vlé ésplozyon ;ivlé ésplozé kon lé ou ka travay-li
Kidonk men an mwen ka kontinyé suiv tras a-w
Ka menné andidan gran foyédifé-la
An ka met on dwet andidan
Way!... sa ka bouyi kon bouyi fét
Dé dwet, pwésyon-la ka monté
Twa dwet... mi i pété... boum!

Pa ni méye biten ki sa lé ou ka rivé komandé volkan-la
Mé sé on piti konsolasyon
Davwa an vérité
An té ké vlé sé vou pou fé travay-la
E apré ou byen koké mwen
Lonji ko a-w akoté an mwen
Vlopé mwen an bra a-w
Konsa an té ké okonple.

“On esplozyon adan lannuit” - (Zando)

Kodoms ambo bopli

Jodla pa ni soti.
Nou ka rété femé akaz
Ni mové tan ki anonsé.
On ti lapli si tol sé pou nou kabanné.
Loraj kay sonné an chanm an nou.
Zékle kay kléré lanmou an nou.

Bayonné mwen pou an pé pa palé.
Pou an pé pa di-w Non.
Maré men an mwen pou an pa ripousé-w.
Ban mwen on krankran pou an pé pa soti an zatrap-la
E pou an pa annéta refizé plézi, jwisans, nirvana.
Sé-w ki mét, meét é jij a lafe.

Maré pyé an mwen pou an pa channda, pou an pa kouri.
Pou an pran pinisyon an mwen san di ayen.
E menmsi sé on zatrap a dousé é bonne
Kanmenmsa sé on eksitan vyolan.
Alos an ka di-w meési misyé 1&jij
Ki kondannémmwen pou lanmou « a perpétuité ».

« On Krankran a Lanmou » - (Nico)

Ui enmé sowlé boto

‘Winonm,

An ké pran tan karésé-y, kalé-y
Pasé dwet an mwen asi bo a-y, asi fil a-y
Fe kol woulé a-y monté é désann
Touné-y kon mannivel
Kajolé-y, minyonné-y, séré-y fo
Jistekont pou pa fe-w soufe.

On ti présyon ki ké voyé-w monté.
An enmé vwe-w kon sa.

An savé tini sisibekdoz ki ka di sa sé vis.
Ave-w a pa vis, sé enmé nou enmé.
Pa tini vis adan lanmou ki vré.
Alos, an ké kenbé ti mons-la ave tout lajé a men an mwen.

Pas sé biten an mwen é an konnet-li byen
An sav saivlé, saienmé, sa ki ka fe-y gonflé.
An sav sa ki ka fé-y doubout pikan pou i fé midi pil.
Sé vré menm! Chak twel ka koud épi fil a-yo.

Apré men an mwen jouweé partisyon a-y
Sé bouch an mwen ki ké pran larelev
Kifewvwe, menm jan an ka manjé on kowné glas
An ké pasé pwent a lang an mwen asi tét chov a ti mons-la
Fe-y fé dé ti won alantou a-y pou pran lodeé a-y, gou a-y.

Niché-y kon kowné glas, dépi anwo jis anba
Mété-y an bouch an mwen kon siset é fé-y touné
Pran tout tan an mwen pou fé-y rantré, fe-y soti, fey rantré, fey
soti
An ké mété tout an bouch an mwen kon voras.
Men an mwen ké vin ba-y on pal pou fé plézi a-w monté.
An pé ké arété toultan ou pa ban mwen ji a-w,
Toultan an pa fini bwe let a koko a-w.
Aahh!! An enmé sowbé koko!

« An enmé sowbé koko » - (Vee)

oL 26 on Jon Espésyal
Jor “Pey

An sé on fanm djok, on métres fanm.
An kaz an mwen sé mwen ka gidonné.
An travay an mwen sé mwen ka menné.
An pa ka sipoté pon moun ban mwen lod.
Kife, an enmé libété an mwen.

An enmé met a sa mwen ka fe.

Mé jod-la sé anivese an mwen.
An vlé soti an wol-lasa.

An vlé lagé gidon a tout, san manman.
Jod-la an vlé pran-y alafoutépanmal.
Alos vou osi, fo ou lagé-w tibwen.
Pou ban mwen-y a gou an mwen.
San gadé ni douvan ni deye.
Apré dé koup chanpangn
Sé sel kado an paré wousouvwe.

Jod-la, nou pa kay fé sa alamanman-papa.
Jod-la fo-w mété-w an pwent.
Bayonnét o kannon pou monté o konba.
Jod-la nou ké komansé alakalifouchon.
Apré nou ké kontinyé alajanmbé-baye.
Pou laji chimen-la pou bildoze a-w pé bildozé andidan-la.
Apré anko, nou ka pran-y alakabwet-détlé
E nou ké koda alakalibannjo.

Anba on koko dékale anrajé
Ou ké pé démaré lang a-w osi.
Jod-la an ka ba-w lotorizasyon
Fé konsi an sé biten a-w, bét a-w, ésklav a-w
Ou ké pé di mwen tout vyé pawol ou vlé.
Nou la a dé, on pawol a dé plas
Moun pa ka tann nou.

Jod-la sé on jou espésyal ban mwen
Ou ké pé di mwen an sé bobo a-w
Pa ni pwobléem davwa an pa jalou karapet a Karénaj
Lée sé pou vou an ka fé sa.
An sé salop a-w.
An enmé tann vou di mwen sa.
An sé fimel kochon a-w.
An dako pas sé pouvou.

Ou ké pé ralé mwen pa chivé
Pou mété tet an mwen an fouk a-w.
Fe mwen manjé bouden.
Fe mwen woté tout lét a koko a-w.
Pou opozé-w chajé avan senk jou.
E mwen osi an ké palé, an ké plenn, an ké sipliyé-w
Alé gwolous pa fé déye, manjé mwen.
Pa kayé, pa tchoulé.

Koké mwen doudou, koké mwen.

Ou pa bizwen pe, koukoun sé né a kochon, i pa ka izé.
Ou ké pé pichonné mwen pou fe mwen sav hote a plézi a-w.
Ou ké pé ban mwen dé tap si fés pou di mwen « yasala »

E sa ki la sé biten a-w, bitasyon a-w.

Sé la ou ka planté patat
Sé kaloj a lapen a-w.

Aaaay tonne !

“Pawol a dé plas” - (Kikin’)

Zyé dan zyé.
Men dan men.
Ke dan ke.
Ko dan ko.

On ti bo kyoup-kyoup

Mwen ja ka brenné si-w

An kadans a batman a ké an nou

A vibrasyon ki andidan ko an nou.
Sé kout koko alé pou viré

On ti kou a dwat, on ti kou a goch
Douvan déye, anwo anba

A tan é a kontretan.
Pa lapenn an fé koukou-dede,
Davwa sé mwen ki ka menné ko an mwen.

Gadé mwen.
Gadé andidan nanm an mwen.
Gadé pli lwen.
Pli fon ki sa zyé a-w pé vwe.

Es ou ka vwe fos a lanmou an nou ?
Es ou ka vwe kijan nou bel ?
Kijan nou akwodé?

Kijan nou ankonplisité?
Annarmoni ?

Ti dansé an nou yonn adan lot
Ozuil-dé-gonmbo.

I dous kon siwo miyel.
I sikré kon sik-a-koko.

Woooy manman mwen!

I ka ba-w fos kon siwo bwa-bandé.
I ka woté tout doulé a-w
Kon lé granmanman té ka fwoté-w lé ou té toupiti.

« Mizik a lanmou an nou » - (Ti Lel)

Oswe-la, an paré pou koké tout lannuit.
An paré pou grajé koko a-w jous douvan-jou.
Davwa
Kokot an mwen é kok a-w annanko.

Fét yonn pou lot.

Pou yonn andidan a lot.

Ay doudou-chéri mi bon biten !
Mwen enmé santi lang a-w trasé asi ko mwen.
Le i ka fe lantou a bout a tété an mwen.
Lé ou ka tété yo, 1&é ou modé yo.

An té ké vlé ou koké mwen dépi soléey kouché.
Pilonné mwen jous o pipirit-chantan.
Anenme lé ou ka niché mwen pannan nou pyé-pou-tet.
Le ou ka sousé ti fle an mwen.

Fée mwen monté an syel.

Pou ou bwe tout miyel ki andidan an mwen.

An té ké vlé koké alé-viré
Depi genbo mété tet anba pou domi.
An té ké vlé ou l1ésé bisui a-w tranpé andidan mwen.
Jistan soley 1évé asi tét chov a réd-a-pisa.

An vlé monté chouval, sizé asi Popol ogadavou.
Atoupannan an ka rimé, lyanné é dansé an kadans a zouk-lov.
An vlé santi-y andidan mwen an fenfon a zantray an mwen.
‘Woy nonm an mwen !

49



“Dé siren a genbo a siren a pipirit” - (J.C)

An té ké vlé ou di mwen ou anvi vwe mwen
Chak jou.
An té ké vlé ou di mwen ou fen mwen
Chak swa.
An té ké vlé ou di mwen télman biten.

Sé vré sé pawol an ja konnet.
Pawol ou ja di mwen san an janmen las tann yo.
Leé ou vlé, le an pa ka atann mwen
Ou ka mété-w aléz a-w san pon jennman
Pou di mwen fos a lanmou a-w.

Me jodi-la, bouch a-w ka rété femé.
Ou pa ka di ayen.
Alos mwen menm an mwen bouch an mwen kloz.
Me an ka tann vou san ou palé.
Davwa zyé a-w ka palé ba-w
Oben sé vou ki ka palé ave zyé a-w.

Poz a-w é ko a-w ka montré mwen sa ki andidan-w.
An pa bizwen entewpret
Pou tann sé pawol dous la an telman enmé la
Mé nou pé 1ésé yo tonbé on moman.
Alos ou pa oblijé palé
Sé twop palé ki fe si krab pa tini tet.

Anki kontanté-w fé men a-w sevi léke
Pou miziré longe é lajé a ko an mwen.
Feé lang a chat a-w travay kon ta awtizan-mason
Pou mété landui a tandres dépi tét jous an pyé an mwen.
An té ké vlé ou fe-y jan ou vlé, jan ou ka santi-y, jan ou pisimé
Pou toujou kontinyé di mwen :
« Sé vou tousel ki andidan léspri mwen lajouné kon lannuit.
Sé vou tousel ke an mwen enmé ».

«An 1€ Ké Vié » - (Pepei)

Lé ké an mwen an lanbo
Sé an bra a-w an ka touvé pansman.
Lé ké an mwen ka sengné
Sé koté-w an ka pran fos
Sé bouch a-w ka ban mwen rékonfo.

Ave dé ti mo lanmou, dé ti mo doudou.
Avé on ti kares, on ti kajolé
Avé on bon piké djouk
Ou ka f’an savé an pa tousel
Wouban mwen asirans, konfyans, é plis balan adan lavi.

Ou ka di mwen sé ansanm nou ké vansé.
E 1& ké an mwen chiktayé ka mét mwen ozabwa
An ka hélé-w pou vini sekouri mwen.
Alos pa lapenn kalkilé ti doudou lanmou
Menné mwen touché lakansyel.

Wi che, chayé mwen an zétwal
Pou an pé obliyé tout traka, tout boulves a lavi.
An pé ké janmen las di linive Mesi
Mesi i mété-w asi chimen an mwen.

“Le ké an mwen an lanbo “ - (Bll)

An enmé sé moman-lasa.
An té ké vlé-w pou toultan
Mé lavi pa ka pewmet.
Davwa mwen angajé on dot koté.
Ou pa madanm mayé an mwen
Ou pa menm madanm konkibin an mwen
Ou sé fanm koté goch.

An sav osi tout biten sé pou on tan.
Davwa an té on pitasyé ka chasé touléjou.
Papa pa janmen aréeté di mwen ti pawol-lasa :
« Ou ka bésé ate ranmasé plézi,
mé fo-w monté an tét a pyé-koko pou tchouyé bonneé »
Mé depi nou ka frékanté nou
An tini plézi, an pa tini bonne.

Alos an ka kontanté mwen.

Maléré pa ni gwo ke.

An sav istwa an nou ké bout on jou.

Alos an ka pwofité ti moman-lasa.

Nou a dé, yonn asi lot
Koko an mwen gonflé andidan chobolot a-w.

Nou pa ka hélé kon zannimo.
Ka fé lanmou ankontribann.
On ti koké vitman-présé.
Sa bel, sa bon.
An pé pa di si sé vou ki andidan mwen
Oben si sé mwen ki andidan vou.
Akwedinou toulédé andidan on dot kréyati a Bondyé
On kréyati ki s¢ NOU
E NOU nou ka viv jan nou vlé toultan nou pé.

Annou fe lanmou san varé kon zannimo.
Annou fe lanmou pou nou santi plézi monté an ko an nou.
Annou fe lanmou pou ba ké an nou tout tan a-y pou chalviré.
Annou fe lanmou pou nou kouté tout vibrasyon a nanm an nou.

Annou obliyé tousa ki alantou.

Pou kouté yenki souf a lavi ki andidan nou.
Annou pa présé.

Lésé men trasé konkidiré sé ta on gran awtis
Pouidésiné fom a ko an nou : mon, fon, ravin.
Sé vré, ni dé bel awondi, dé ti sikatris lavi osi
Annou pran tan ba yo on ti bo
Pou konsole ké, pou géri doule.

Annou obliyé tousa ki alantou.

Konsantré lanvi an nou yenki asi nou-menm-an-nou.
Anba kareés an nou, aveé béko an nou.
Nou ké santi ko an nou ka soustrayé.
Nou ké santi santiman an nou ka pati jwenn zétwal.
Nou ké ped kontwol, lanmou an nou ké ay jwenn Bondyé.

Annou obliyé tousa ki alantou

Nou ké éksploré chak ti moso a ko an nou ave zyé an nou, ave
men an nou, ave lang an nou.
Nou ké kolé séré, nou ké dansé, nou ké glisé yonn si lot kon
yonn ave 1ot.
Nou ké fwoté koko si zabriko.
E 1& nou pé ké ka atann volkan ké eksplozé é rivye ké soti an
kabann a-y.

Annou obliyé tousa ki alantou.
Annou fé lanmou san fouté adan.
Pou tann nou di an malad a-w.
Pou tann nou di mwen enmé.

Pou tann nou di ou sé tan mwen é an sé ta-w.

Annou fé lanmou san fouté adan.

« Annou fé lanmou» - (Marcus)

Ou vwe an kontrayé deépi kek jou
Kifé ou menné mwen sinéma
Pou an soulajé léspri an mwen.
I onzéd-swa, nou soti rantré akaz.
Ou poko menm voyé dlo si-w,
Ou ja toutouni kouché asi do ka éspéré mwen.
An sav sé mannye a-w di mwen san palé
Fanm mwen anvi varé-w oswe-la.

An jan ou lonji-la,
An ni lidé sé dépwélé ou vlé dépwélé mwen.
Ou sav an pa hay sa é sé vré a-w.
Yo pa ka mandé malad si i vlé bouyon.

Mé tansyon : toujou sonjé an pa on fanm bwet-a-kal.
An pon jan menm pas yo ban mwen édikasyon.
Mé konfetmanti an pa on fanm koukoun-séré nonplis.
An paon fanm-sikréz ka palé bwodé.

Modeél fanm sisibékdoz ki ka fe chichi
Douvanon red pin-a-boukét.

Toupannan anbavant a yo ka chofé é ka mandé on dekwa.

Mé oswe-la ou ped ta-w, davwa zanglé débaké san aveti
E san ka koulé kon dlo an ravin an mwen.
Pa menm dwété ou péké pé dwété.
Kidonk boug an mwen
Sé mwen ki ké fouté lapat asi koko a-w
Sé mwen ki ké okipé de-y, pou fé-y pléré, mandé padon
E moli tibwen pou fé-y rivé a sizeé é dimi.

« Oswa-la nou ka fé-y jan nou pé » - (Tid’)

5¢ vou an vlé

Padavwa vou ¢ mwen nou kole
Padavwa vou é mwen an tribilasyon
Pou obliyé soufrans
An ay chéché rékonfo an bra a on dot moun.
Pou obliyé doule
An ay chéché lanmou on dot koté.

An lésé on ti bagoulele basé mwen
Epi détwa ti mo dous an zoréy an mwen
Dé ti pawol pli 1éje ki lapli van ka chayé.
Fé mwen kwé ou byen foutépamal.
Fé mwen konprann an mérité plis ki sa, plis ki vou.

An 1ésé on dot moun karésé mwen, santi mwen.
Miyonné mwen, dowloté mwen, makchiné mwen
Fé mwen konprann pa ni pli bon fanm ki mwen
Menm jan ou té ka fe-y avan
Fe mwen konprann ave-y lavi ké pli senp, pli bel
Menm jan ou té ka fe-y avan.
Asiré-pa-pétet an ké adoumanman
Menm pawol ou té ka di mwen avan.

An lésé on étranjé rantré an fant an mwen
Pou fé mwen jété pa déyé-do tout pwomes nou fé nou
Tout bon moman nou té pasé.
Fé mwen kwé adan on dot lanmou doublévé-doubléevé
Li é mwen é mwen é€ li.

Mé tousa sé bétiz, tousa pa ka fe kont.
Davwa jodi, 1é i ka di mwen pawol siwo-miyel
Sé vwa a-w an ka tann ka di mwen fout ou beél, fout ou dous.
Lé men a-y ka ponmlé si badikou an mwen
An pa ka voltijé an plafon
Kon lé ou té ka mété lang a-w an fon zoréy an mwen.
Lé ilonji simwen
Adan alévini a-y, rétrogradé-frenné-akséléré a-y
Sé non a-w ki ka monté an goj an mwen
Sé non a-w an vlé kriyé.

Davwa sé bra a-w an vlé santi alantou an mwen.
Sé sikdoj a lev a-w an vlé gouté.

An vlé sé bouch a-w ki pran nekta a fle an mwen.
Yenki sonjé sa, onfwamenm ko an mwen ja ozabwa
An ja ka pran lanvol.

Rivye-la ka monté paré pou débodé.

Ka ou vlé fe : sa ki la pou-w larivye paka chayé-y

An pé monté é désann pou chéché lanmou akokangn
Sé vou selman mwen vlé.
Sé vou ki andidan ke an mwen, an lespri an mwen.
Sé vou an vlé santi ka najé an lanme an mwen.
Sé vou an vlé santi an pwofondé a loséyan an mwen.
Tou laréstan sé bétiz
Sé vou menm mwen Vlé.

« Men a on dot » - (Joa)

An jaden an mwen tini on beél ti fle
On ti fle plen koulé kon lakansyel.
Onlo papiyon vlé pozé si-y.

Onlo miyel vlé bitiné-y.

Me sé on flé pa kon sé 1ézot-la.
Sé-y ka chwazi ki papiyon ka pozé si-y
Sé-y ka chwazi ki miyel ki pé sousé-y.

Si ou pran tan gadé-y ou ké dékouve vale a-y.
Si ou pran tan observé-y ou ké konnéet pouvwa a-y.
Si ou pran tan karésé-y
Si ou pran tan ouvé pétal a-y yonn pa yonn
Pou ay chéché saika kaché an mitan ke a-y
Ou ké santi on ti lode vanni
Défwa on tilodé kannél oben miskad

Pé fe-w kwe sé on gato.

Ou pé karésé-y avé men a-w me pou i pé sa dévwalé-w sekre a-
y plit vit
Ou'pé dowloté-y ave lang a-w.
Leé i késanti chale-la, douseé-la
I ké ouvé pétal a-y pli gran pou lésé
Miste a-y soti .

Siian konfyansi ké 1ésé-w rantré an ke a-y
Ave lang a-w oben avé dwet a-w
E ou ké konstaté chimen-la gran ouve
E kon & ou ka touvé on trézo
Ou ké rété bouch ouve douvan ispektak-lasa

Ti fle-la ké mété-y ka briyé, ka kléré
On limye ki ké veglé-w
Ti fle-la ké palé ba-w, ké kriyé non a-w
E mi pli béel moman-la, ouve zyé a-w
Ou poko jan vwe sa.

Onrivye, on bél rivye ka koulé
Dlo a-y kle, dlo a-y cho
Si ou pran tan gouté-y
Ou ké vwe i sikré.

Si ou lésé-w alé, si ou rantré an sous-la
San konprann san lésplikasyon
Ou ké santi-w on jan
Ou ké santi san a-w ka bouyi an vén a-w, ko a-w ka vin réd é ou
ké pran fos, ou ké mofwazé.

Ou ké santi-w bel kon Denzel Washington
Ou ké santi-w fo kon Mohamed Ali
Ou ké santi-w brav kon Malcolm X

Ou ké santi-w puisan kon Nelson Mandela

Gadé jan ti flé an mwen ka mété-w
Sé pou sa tout papiyon vlé pozé si-y
Sé pou sa tout miyél vlé bitiné-y
Mé sé vou i chwazi

« Jaden an mwen » - (Tichat)

An té ké vlé montré-w andidan an mwen
Pas pawol senp pa ka sifi pou ou savé
Sa an ka kaché an fon a ke mwen
Pas diksyonné pa tini mo pou dékri,
Ni pou détayé santiman an tini ba-w.

Pa tini mo
pou di-w kijan ké an mwen ka bat pou-w
pou di-w kijan ou pran zéz a-w an tét an mwen
pou di-w kijan tout ko an mwen ka kriyé-w
pou di-w kijan sel non an vlé hélé sé ta-w
pou di-w kijan sé vou mwen enmé.

Dlo ka koulé an zyé an mwen
Pas an sav ou pé ké janmen konnét nannan a ke an mwen
Pas lanmou pa vlé di réyalité ou bita-bita
Pas an pé pa b-aw tousa ou mérité
Pas an malad a-w é sa ka fé mwen mal

An té ké vlé kontanplé-w chak jou é pou toujou,
An té ké vlé ou rasazyé tout swef an mwen
An té ké vlé konsomé-w san janmen fini
An té ké vlé pipinyé-w san pozé
Pou NOU diré lontan lontan lontan.

Sa an té ké vlé ba-w sé lonné é réspé
Sa an té ké vlé pou-w sé réisit é sikse
Sa an té ké vlé ba-w sé lanmou é trankilité
Sa an té ké vlé ba-w sé bonne é JOA.

« An fenfon ke

On TKE

Soley poko byen 1évé, on sel zyé a-y ja ouve.
Ijalé pou mwen soti an kabann.
Le rivé pou an ay travay.
Mé andidan an mwen ka brilé mwen.
An tini on mankman.
An bizwen on piki pou ban mwen fos
Pou ay fé travay a misyé-la.
An sav ou las kon chyen parapot a kouché ta.
Mé kwe mwen sé ké san ped tan.
On ti koké présé-présé.
Pa lapenn chuichuité mo lanmou adan zorey an mwen.
Pa bizwen karés, ni langdous.
Enki woté kouto a-w, zouti filé
Pou détayé vyann an mwen vit é byen kon bouché.
Adan on moman tout biten koda.
Mi kon sa an ka pran fos pou lajouné.
E apré sa si ou vlé, ou ké pé fin domi.

Alé, pafé mwen sipliyé-w nonm an mwen,
Fe mannev.

“ON TKR” - (Pépét)

Lé nou anba bwa-la toulédé
Keé an mwen ka jwé on beél ti tanmpo.
Lespri an mwen pozé ka pran fos a lanati
Ko an mwen ka viv.

Pli nou ka vansé pli lankontaman ka pran plas
Pas ou ave mwen san pesonn
Pas an pa ni a gadé-w ri oben palé ba dot moun
Sé konsidiré ou sé tan mwen tousel
Pa tini ayen dot ki vou é mwen.

Si ou té sav jan ké an mwen kontan a chak fwa
Jan ayen dot paka konté
Chak fwa ou kenbé men an mwen
Chak fwa ou ka sousyé-w savé si an byen
Chak fwa ou gadé mwen oben ou ri ban mwen
Jijé 1é ou vlopé mwen an bra a-w
Onpaket ti ayen kon sa ka fé zyé an mwen kléré.

Santi ke a-w bat
An sav sé pou mwen
Santi souf a-w an kou an mwen,
An sav'sé lodé an mwen ou ka chéché
Santi ko a-w kolé si tan mwen
An sav ou santi nou konéekté
An sav ou paré pounou fé yonn.

« Nou sé yonn » (So)

Jodla sé jou a-w doudou
Alos kouté mwen
Poté atansyon

An ka sonjé 1é granmanman té ka ban mwen on siséet
Pou gaté mwen san Manman ¢ Papa sav
An té ka pran siset-la a dé men
Pran tan gadé-y zyé gran wouve, séré-y toupré ké an mwen
Tout figi an mwen té ka ri davwa an té kontan
An té ja ka imajiné gou a-y é plézi ki kay monté an ko an mwen
l1& an ké fin sousé tout sik a-y.

Lé an té woté tout papyé-la si-y
Lajwa épi lakontanman té ka anvayi mwen
Le an té vwe i té o chokola oben i té tini on ti gou
kolachanpangn
Le an té vwe jan i long, jan i bél
Alos an té ka bo-y tout koté
Pasé asi lev an mwen kon ti kares
Pasé lang an mwen toupatou alantou a-y
Mété tout an bouch an mwen

Jwe ave-y, fe-y rantré, fé-y soti

Touné agoch, touné adwat adan bouch an mwen.

An té ka pran tan an mwen, san présé pou séten pran tout
siwo-la
An pa té ka suiv pon kadans
An té ka fe jan an vlé, jan an ka santi
Dépawfwa mouvman-la rapid, lé an té vlé a tout fos rivé o bout
Dot fwa mouvman-Ila té pli oralanti, 1é an té 1é pipiné siset an
mwen pou i pa jan fin
Pou plézi-la pli long, pou plézi-la pli gran, pli fo.

Sik toupatou, anlé bouch an mwen é alantou a-y,
Anlé né an mwen, anlé manton an mwen, anlé tout men an
mwen, anlé léstomak an mwen
Me sa pa té potalan, davwa sété on moman éspésyal
Moman dousé, on moman a dousin,
Moman pou fasadé : mwen tousel an mwen é siseét an mwen
Jistan ti like-la soti.
An té rivé a bout, jis a lekstaz
Konfétmanti, an té enmé sé monman-lasa.

Jodla sé jou a-w doudou
Jodla siset-la an enmé la sé vou pou ban mwen-y.

« Siset a-w doudou » - (Léelén)

Lanmou pa ka sifi
Ijalé pou an ba-w do an mwen
Sé mwen an ka chwazi
Lanmou pa sifi
An malad a-w é pa ni médikaman
Pou soulajé doule, 1é-la rivé pou koda.

Zyé an mwen ka koulé mé ou pa ka di ayen.
Ko an mwen ka hélé mé ou pa ka tann.
Ké an mwen ka sennyé mé ou pa ka vwe.
Andidan mwen sé difé ka brilé mé ou pa ka santi.

Awa, lanmou pa ka sifi.
Pou nou fé yonn é vansé ansanm
Fo nou konprann nou
FO nou si menm larel-la
Gadé adan menm diréksyon-la
Fo yonn pwotéjé é réspekté lot.

An pon jan, lanmou pa ka sifi
Alos, davwa mwen enmé-w
An ka lésé-w pati
Anka lésé-w ay fe chimen a-w
E mwen an ka chanjé chimen
E si Bondyé vlé nou jwenn
Alos demen chimen-an nou ké kwazé
Me toujou sonjé : an ké toujou suiv chimen an mwen.

« Lanmou pa ka fini » (MSC)

Lé mwen ka vwe-w
Sé on sél kyoké-varé an ko an mwen, an ké an mwen
Nostalji a sa ki pasé é sa an pé pa fe anko
E lanvi a sa an té ké vlé fé onfwa-pou-onfwa.

An té ké vlé wouvwe-w toutouni
Epi on réd pin-a-jida
E on dot fwa anko
Pasé men an mwen toupatou si-w
Santi chalé a-w, santi douseé a-w
An té ké vlé wousanti-w an fon an mwen

Fé mwen obliyé tousa ki alantou

Fé mwen obliyé jis non an mwen.

An té ké vlé ou bo mwen
An menm tan an té ké pisimé ou modé mwen
An té ké vlé ou bouskilé mwen
An menm tan an bizwen ou dousiné mwen

An té ké vlé ou kriyé mwen doudou
An menm tan chuichuité an zoréy an sé rat a-w
An té ké vlé ou ban mwen plézi ave on ti kadans dous
An menm tan ou ban mwen koko alakokot-chiré
An té ké vlé ou gadé mwen an zyé le nou paré a touché syel
ansanm
An menm tan an vlé ou rété an do an mwen pou chouvalé
bigidip-bigidip
E kon sanfouté pran plézi a-w

86



« Konba lanmou » (Lolo)

Fe lanmou sé toujou a dé.
Poukibiten ?

Poukibiten nou pé pa anmizé nou a plis ki dé ?
Poukibiten nou pé pa viv jan nou vlé ?
Enmeé jan nou vlé é fé sanouvlé ?

Mété on piman bonda man Jak
Adan iswta a lanmou an nou ?

Sa pa ka fet? Sa pa pwop ?
Pouki moun ?
Sé déboch, sé malédisyon
Dapré ki moun ?

Twa moun sé pétet plis plézi ?
Twa bouch sé pétet plis pawol sikré ?
Sis men sé pétet plis kares, plis lanmou?

Dé bouch é kat men si ko a-w, si bol-tété a-w

Plis sensasyon? Plis doulé dous?
Tout ko a-w vlopé, douvan é deye.

Dé bouch on sél sisét.
Pa ni jalou, on bouch anwo, on bouch anba.
Plis eksitasyon ? Plis sansasyon? Plis dominasyon ?

Dé bouch on sel douslet.
Kat men pou travay, pou fé-w plenn.
Plis kares ? Plis vibrasyon ? Plis jwisans ?

Dé kabann pou pozé-w.
Dé tiyo dlo pou fe bel ti fle vwe jou.

Plis fasil ay touché zétwal ?

E sinou té plis ki a dé ?
An ka ba-w tan réfléchi.

89



L sinou té plis ki a dé (KnL)

An enmé sowbé koko
Jodi sé on jou éspésyal
Mizik a lanmou an nou
Dépi siren a genbo jis a siren a pipirit
An té ké vlé

Le ké an mwen an lanbo
An ka kontanté mwen
Annou fe lanmou
Oswa-la nou ka fé-y jan nou pé
Sé vou an vlé

An jaden an mwen

An fenfon ke

On TKR

Nou sé yonn

Siset a-w doudou
Lanmou pa ka sifi
Konba lanmou

E sinou té plis kia dé ?

